
Bod yn y byd 4
Ble ydyn ni?

· 150 miliwn o gilomedrau o’r haul

· tymheredd yr arwynebedd ar gyfartaledd yw ugain gradd selsiws

· mae’r amgylchedd yn cynnwys ocsigen a dŵr

Ie, ar blaned o’r enw Y Ddaear.

Mae fel llong ofod enfawr oherwydd mae digon o adnoddau arni i gynnal bywyd.  Mae ganddi’r potensial i adnewyddu’r rhan fwyaf o’r adnoddau angenrheidiol hyn yn amhenodol. Achos bod ocsigen a dŵr yn yr amgylchedd mae anifeiliaid a phlanhigion yn gallu byw ar ei gilydd – mae’r gadwyn fwyd yn ddi-dor.

Ble ydyn ni?

· Mae 1.1 biliwn o bobl heb ddŵr glân a 2.2 biliwn heb adnoddau  fel tai bach. 

· O ganlyniad i hyn mae 2.2 miliwn o blant o dan 5 oed yn marw bob blwyddyn o glefydau’n gysylltiedig â’r dolur rhydd.

· Mae 24,000 o bobl yn marw o newyn bob dydd.

Ie , ar blaned o’r enw Y Ddaear.

Hyn i gyd er bod Duw wedi creu daear sy’n llawn adnoddau i gynnal bywyd.  Mae digon i bawb.

Ydyn ni’n ddoeth yn y modd rydyn ni’n defnyddio’r adnoddau yma? Penderfynwch chi!

Gweddïwn:

Arglwydd maddau i ni bod pobl yn y byd  heb bethau hanfodol fel dŵr glân a thai bach.  Maddau i ni bod plant bach yn marw o newyn a heintiau fel colera. Helpa ni i fod yn fwy doeth yn y ffordd rydyn ni’n defnyddio’r adnoddau rwyt ti wedi eu rhoi i ni.  Amen

